
GOUVÈNÈ HOCHUL ANONSE PLIS PASE 26 MILYON DOLA TE BAY NAN FAZ XI 
INISYATIV KONSÈY DEVLOPMAN EKONOMIK REJYONAL LA  

  
Dezyèm lo pri ki apwouve yo sipòte 27 pwojè ki pare pou mizanplas  

  
Anons lan konplete 549 milyon dola yo te bay nan kòmansman mwa sa atravè 

Inisyativ Konsèy Rejyonal la  
  

Ou ka jwenn lis konplè benefisyè yo isit la  
  
Jodi a Gouvènè Kathy Hochul te anonse yo te bay plis pase 26 milyon dola pou sipòte 
27 pwojè priyoritè nan Eta New York atravè inisyativ Konsèy Devlopman Ekonomik 
Rejyonal la (Regional Economic Development Council). Ane sa a, 150 milyon dola nan 
fon sibvansyon ki soti nan Empire State Development te disponib sou yon baz kontinyèl 
ak konpetitif pou sipòte bezwen imedyat aplikan yo. Anplis de sa, pwojè yo nan chak 
rejyon elijib pou yon pati nan 75 milyon dola Kredi Enpo nan Travay Excelsior la pou 
ede atire epi devlope biznis nan rejyon yo a.  
  
"Pandan n ap kontinye goumen kont pandemi COVID-19 la, premye priyorite 
administrasyon mwen an se pou asire ke rekiperasyon ekonomik nou an ekitab epi li 
rive nan chak kwen nan eta a," Gouvènè Hochul te deklare. "Pwojè finansman sa 
sipòte se rezilta yon apwoch kolaboratif, debaz, k ap travay ak pati ki konsène lokal yo 
atravè gouvènman, biznis, ak sektè san bi likratif yo. Mwen kontan anpil pou kwasans 
dinamik yo pwovoke epi mwen pa t janm pi optimis sou avni ekonomik eta a."  
  
"Finansman adisyonèl sa pou 27 pwojè ki pare pou mizanplas atravè Empire State la 
reflete epi sipòte gran varyete fòs ak sektè rejyonal k ap kontinye fè ekonomi New York 
la devlope pou jenerasyon k ap vini an," Gouvènè Adjwen an, Brian Benjamin, te 
deklare. "Soti nan batri pou estokaj enèji, fabrikashyon ak bwason atizanal rive nan 
semi-kondiktè ak sant kiltirèl, n ap kreye djòb ak opòtinite pou tout Nouyòkè."  

  
"Lè nou sipòte pwojè sa yo jan Konsèy Devlopman Ekonomik Rejyonal yo te 
rekòmande a, sa ap ede rekonstui epi fè ekonomi lokal nou yo devlope,"Komisè 
Pwovizwa, Prezidan ak PDG dezinye pou ESD, Hope Knight, te deklare. "Atravè 
envestisman estratejik kontini nan pwojè ki pare pou mizanplas, nou konsantre sou 
katalize nouvo opòtinite devlopman pou jenere dinamik ekonomik atravè Eta New York."  

Prim sa yo anplis 549 milyon dola yo te bay 764 pwojè ki soti nan plizyè pwogram Ajans 
Eta yo atravè Faz XI Inisyativ Konsèy Devlopman Ekonomik Rejyonal Gouvènè a ke yo 
te anonse nan kòmansman mwa sa pou estimile rekiperasyon ekonomik New York apre 
pandemi an. Aplikasyon pou fon Sibvansyon ESD tradisyonèl yo rete ouvri, epi 
aplikasyon yo ap revize sou yon baz kontinyèl jiskaske lajan an fini. Aplikan yo ki gen 
pwojè solid, pare pou demare ki aliyen avèk priyorite devlopman ekonomik eta ak rejyon 
an kapab aplike atravè Aplikasyon pou Finansman Konsolide.  
  
Chak Konsèy Rejyonal te rekòmande dezyèm faz pwojè priyoritè yo akòz preparasyon 
pwojè yo ak aliyman avèk chak plan estratejik rejyon an. Gran pwen yo enkli:  
  

• Lekòl Teknisyon nan Mentnans Avyasyon (Aviation Maintenance 
Technician School, AMTS), Hudson Valley Community College 
(Rejyon Kapital) -Sibvansyon ESD 250,000 dola: Hudson Valley 
Community College (HVCC) ap antreprann kreyasyon yon nouvo Lekòl 
Teknisyen nan Mentnans Avyasyon (AMTS) ki apwouve pa 
Administrasyon Avyasyon Federal la (Federal Aviation Administration) k 
ap sitiye nan Ayopò Entènasyonal Albany a nan Konte Albany. HVCC ap 
itilize epi achte ekipman ak atik avyasyon modèn pou sipòte devlopman 
pwogram Selil ak Gwoup Motopwopilsè li a, ak Sètifikasyon AMTS 147 
Pati FAR la. Pwogram nan ap fòme omwen 40 teknisyen pa ane pou antre 
dirèkteman nan mendèv mentnans avyasyon an.  

  
• Intertek (New York Santral) - Sibvansyon ESD 498,600 dola: Intertek, 

yon lidè mondyal nan asirans, tès, enspeksyon, ak sètifikasyon ki gen yon 
lokal prensipal nan Cortland, ap kreye yon nouvo laboratwa ki konsantre 
sou tès sistèm batri estokaj enèoji. Nouvo laboratwa sa ap devlope sèvis 
aktyèl Intertek pou enèji renouvlab ak estokaj api k ap ede kliyan yo pote 
pwodui inovan yo sou mache a pi vit. Y ap devlope sèvis yo tou pou 
konsantre sou kapasite tès anviwònmantal, k ap pèmèt Intertek sipòte 
fabrikan lokal yo nan sektè Militè ak Ayewospasyal yo.  

  
• Alliance Precision Plastics (Finger Lakes) - Sibvansyon 1 milyon dola 

ESD, Kredi Enpo Excelsior 750,000 dola pou kreyasyon travay: 
Alliance Precision Plastics, yon fabrikan pwodui plastik, ap konsolide 
etablisman fabrikasyon ki egziste yo a nan Vil Rochester an yon sèl lokal. 
Pwojè a ap genyen ladan l renovasyon etablisman an ak acha machinri ak 
ekipman pou fasilite yon ekspansyon.  

  
• Chocolate Works Expansion (Long Island) - Sibvansyon ESD 300,000 

dola, Kredi Enpo Excelsior 600,000 dola pou kreyason djòb: 
Chocolate Works se yon fabrikan ki pou ansyen militè ki sitiye nan 
Freeport k ap envesti nan nouvo machinri ak ekipman ki enkli ekipman 
bonm chokola, yon liy anwobaj, yon machin pòpkòn, ekipman 
refwadisman, ak estokaj siplemantè. Envestisman nan pwodiksyon sa ap 

pèmèt yo devlope distribisyon nasyonal yo epi ajoute plis anplwaye nan 
mendèv ki egziste a.  

  
• Sleepy Hollow Commons (Rejyon Mid-Hudson) - Sibvansyon ESD 2 

milyon dola: Sleepy Hollow Commons ap transfòme Pasèl Lès ansyen sit 
General Motors la an yon espas piblik enpòtan ki sèvi kòm yon pilye nan 
santye lokal ak koneksyon tranzit, k ap konekte byen kominote ki izole yo. 
Faz sa nan pwojè a genyen ladan l, enjenyeri, konstriksyyon ak 
enspeksyon pou yon pon machin / pyeton ki konekte Pasèl Lès la ak 
devlopman bò dlo plizyè izaj la, k ap amelyore aksè transpò, k ap favorize 
aksè nan sant djòb, ep pèmèt sèvis enpòtan yo reyaji ak konpetans 
pandan tanpèt yo.  

  
• Lanzi Family & Pwojè Brasri Atizanal (Mohawk Valley) - Sibvansyon 

ESD 250,000 dola: Lanzi Family ak Pwojè Brasri Atizanal la se yon pwojè 
patenarya ant de antreprenè prive ki reyisi nan bò dlo Vil Amsterdam. 
Pwojè a pwopoze konstui yon brasri plis pase 9,000 pye kare ak espas 
pou evènman nan bò dlo vil la sou ansyen pwopriyete Chalmers la. Anplis, 
pwojè a ap sipòte plis pase 5,000 pye kare espas evènman anplennè, ki 
enkli yon twati ki bay sou Rivyè Mohawk ak Pasrèl Mohawk Valley ki bay 
sou Pon an.  

  
• Collab Studio, Inc. (New York City) - Sibvansyon ESD 1.6 milyon 

dola: Collab Studio Inc. desine, fabrike, pwogram epi egzekite pwojè inik, 
machandiz ki gen mak ak enstalasyon gran echèl, pandan l ap antre 
fòmasyon pou travay an menm tan. Collab Studio ap achte epi renove yon 
bilding 9,000 pye kare, fabrikasyon lejè / depo pou sèvi kòm yon sant 
kreyatif, epi bay espas ak resous pou rezidan ak kominote kreyatif atis ak 
syantifik Bushwick ki gen revni ki ba yo. Nouvo etablisman an ap devlope 
opòtinite aprantisaj ak mendèv Collab yo lè l kreye pwogram difizyon k ap 
adapte pou jiska 75 estajyè.  

  
• ADK Gateway, Inc. Phase II (North Country) - Sibvansyon ESD 

105,860 dola: ADK Gateway Inc. ap konplete Faz II aktivite renovasyon 
ak konstriksyon nan pwopriyete istorik Frontier Town A-Frame nan Nò 
Hudson. Amelyorasyon yo prevwa yo genyen ladan yo reyabilitasyon 
enfrastrikti paking, espas evènman anplennè ak nouvo enstalasyon twati. 
Pwojè sa fè efò maketik touristik ak devlopman ekonomik rejyonal yo 
avanse lè l bay yon resous pou vizitè k ap vwayaje nan rejyon Adirondack 
yo.  

  
• Odyssey Semiconductor Technologies, Inc. (Southern Tier) - 

Sibvansyon ESD 650,000 dola: Odyssey Semiconductor Technologies, 
Inc. ap devlope kapasite fabrikasyon etablisman yo a lè yo achte epi 
enstale ekipman sal pwòp. Modènizasyon etablisman sa ap konpoze zouti 
trètman semi-kondiktè k ap ogmante kapasite pwodiksyon ki egziste a soti 



50 kachè pa mwa pou yon estimasyon 500 kachè pa mwa. Adaptasyon 
nouvo ekipman sa nan etablisman pwodiksyon an ap pèmèt konvèsyon 
kouran ki pi efisyan pou aplikasyon nan motè elektrik, machin, ennvètè 
solè, endistriyèl, ak distribisyon rezo kouran entelijan.  

  
• Hispanic Heritage Cultural Institute (Lwès New York) - Sibvansyon 

ESD 725,000 dola: Hispanic Heritage Council ap konstui yon nouvo 
devlopman 32,000 Pye Kare nan Niagara ak Hudson Street k ap selebre 
ar ak kilti Ispanik rejyon an, epi sèvi kòm yon sant prensipal pou kominote 
a. Etablisman plizyè izaj la ap genyen ladan l espas teyat ak evènman, 
klas ak laboratwa aprantisaj, yon sant medya, ak biwo pou Hispanic 
Heritage Council. Antanke yon ankraj pou revitalizasyon koridò Niagara 
Street, Enstiti Kiltirèl la p ap sèlman yon atraksyon pou selebre kominote 
Ispanik, men l ap sèvi tou kòm yon nouvo atraksyon pou vizit nan Vil 
Buffalo.  

  
Konsènan Konsèy Devlopman Ekonomik Rejyonal yo  
Inisyativ Konsèy Devlopman Ekonomik Rejyonal se yon eleman enpòtan nan apwòch 
Eta a sou envestisman ak devlopman ekonomik Eta a. An 2011, 10 Konsèy Rejyonal te 
kreye pou devlope plan estratejik alontèm pou favorize kwasans ekonomik pou rejyon 
yo. Konsèy yo se patenarya piblik-prive ki fòme avèk ekspè lokal ak pati prenant nan 
biznis, inivèsite, gouvènman lokal ak òganizasyon nongouvènmantal yo. Konsèy 
Rejyonal yo te redefini fason New York envesti nan djòb ak kwasans ekonomik lè yo 
mete anplas yon apwòch  asandant, ki baze sou kominote, epi kreye yon pwosesis 
konpetitif pou yo  jwenn aksè resous Eta a yo. W ap jwenn plis enfòmasyon sou 
regionalcouncils.ny.gov.  

